
PPPPresentaciónresentaciónresentaciónresentación    

O Parlamento galego, a través dunha iniciativa lexislativa popular, aprobou a Lei 5/2010, do 23 de xuño, pola que se establece e regula unha 
rede de apoio á muller embarazada. No seu artigo 3, esta lei insta as administracións públicas de Galicia a informar á muller embarazada da 
existencia desta rede de apoio dende os distintos centros sanitarios, sociais e educativos e a que, co fin de acadar a máxima difusión desta 
información, a Xunta elabore unha Guía de recursos, apoio e asistencia á maternidade. 
 
Cumprindo ese compromiso, presentamos esta Guía de recursos, apoio e asistencia á maternidade, que ten como obxectivo ser un 
instrumento de axuda para as mulleres embarazadas pero tamén para a sociedade en xeral, xa que a intención de esta Guía é a de constituír 
unha ferramenta útil e sobre todo integradora da información. 
 
Especialmente, nestes intres no que o descenso demográfico estase convertendo nun grave problema estrutural para Galicia, queremos 
brindar con esta publicación o apoio á maternidade e a información sobre as axudas e recursos dos que dispoñen as mulleres e 
orientándolles polas distintas institucións competentes da Administración. 
 
Agardo que esta Guía cumpra as expectativas de utilidade coas que foi concibida. 
 
 
Alfonso Rueda VaAlfonso Rueda VaAlfonso Rueda VaAlfonso Rueda Valenzuelalenzuelalenzuelalenzuela    
Vicepresidente e Conselleiro de Presidencia, Administracións Públicas e Xustiza da Xunta de Galicia 

PPPPresentaciónresentaciónresentaciónresentación 

A Lei 5/2010, do 23 de xuño, pola que se establece e regula unha rede de apoio á muller embarazada, establece no seu preámbulo que esta 
lei favorece a liberdade de elección para ser nai, sen que a lei cuestione ningunha opción alternativa ou diverxente, e favorécese tamén con 
esta lei a igualdade real de oportunidades, pois está orientada a que o embarazo non sexa un lastre para a inserción sociolaboral das 
mulleres, en igualdade de condicións cos homes e ao tempo favorece tamén a igualdade de inserción sociolaboral entre aquelas e aqueles 
que optan pola maternidade e pola paternidade, por unha banda, e entre aquelas outras persoas que tamén lexitimamente desbotan esa 
posibilidade, pola outra.  
 
Esta lei incide na importancia da información, xa que a experiencia demostra que é precisamente a falta de información sobre a existencia 
de recursos o que, en moitos casos, lles impide ás mulleres acceder a estes, polo que as administracións públicas de Galicia deberán 
informar ás mulleres embarazada dos recursos e apoios establecidos nesta lei e dos que puidese beneficiarse para culminar a súa xestación. 
Co fin de conseguir a máxima difusión desta información, a Xunta de Galicia elaborará unha guía de recursos, apoio e asistencia que agora 
presentamos. 
 
A Guía de recursos, apoio e asistencia á maternidade contén información básica sobre recursos, programas e axudas aos que poden acceder 
ás mulleres desde a acreditación do seu embarazo, e que ademais veñen a complementar as medidas que o Plan Integral de apoio á muller 

embarazada 2012/14 contempla nas súas diferentes áreas de actuación. Pretende ser unha ferramenta útil e de fácil manexo na que atopar 
información sobre os recursos de apoio existentes tanto a nivel estatal, autonómico e tamén local que poden ser de interese para as 
mulleres embarazadas. A información recollida comprende varias categorías: permisos e excedencias, prestacións, axudas e beneficios 
fiscais, e servizos e  recursos con información básica sobre os mesmos e ligazóns que permitan obter información máis polo miúdo. Esta 

guía pode consultarse na páxina web da Secretaría Xeral da Igualdade: http://igualdade.xunta.es 
 
Agardamos  que esta guía de recursos lles sexa de utilidade ás mulleres, e  tamén a todas e todos os profesionais que nos seus ámbitos de 
traballo (sanitario, educativo, servizos sociais, ….) e na súa labor de información o precisen.  
 
Susana López AbellaSusana López AbellaSusana López AbellaSusana López Abella    
Secretaria xeral da Igualdade 

• Maternidade biolóxica.

• A adopción ou o acollemento, tanto o preadoptivo coma o permanente ou simple, por unha duración 
superior a un ano de:

a) menores de 6 anos,

b) maiores de 6 anos e menores de 18 con discapacidade ou con algunha dificultade especial de 
inserción social e familiar motivada por circunstancias e experiencias persoais, ou por vir do es-
tranxeiro.

• A tutela sobre menor por designación de persoa física, cando o/a titor/a sexa un familiar que, de acor-
do coa lexislación civil, non poida adoptar ao menor, sempre que leve a convivencia entre o/a titor/a e 
o/a tutelado/a, nos mesmos termos de idade que o/a adoptado/a ou o/a acollido/a.  

Permiso de maternidade

Que situacións dan dereito ao permiso de maternidade?

Que requisitos se deben cumprir?

É un período de descanso laboral que ten toda persoa traballadora nos casos de parto, adopción ou acolle-
mento, sen perder os seus dereitos salariais nin laborais.

Que é?

Para percibir a prestación do permiso de maternidade hai que ser traballadora por conta propia ou allea, 
estar afiliada, en alta ou situación asimilada ao alta e atoparse ademáis ao día no pagamento das correspon-
dentes cotas á Seguridade Social.

A solicitante da prestación deberá acreditar os seguintes períodos mínimos de cotización:

• Menores de 21 anos: non se esixirá período mínimo de cotización.

A prestación económica consiste nun subsidio equivalente ao 100% da base reguladora correspondente 
pola que cotizou á Seguridade Social no mes anterior a aquel no que se iniciou o descanso. 

Nos casos de parto mútiple, adopción ou acollemento de máis dun ou dunha menor de forma simultanea 
concederase un subsidio especial por cada filla ou fillo ou menor acollido, a partires da ou do segundo, du-
rante o periodo de 6 semanas posteriores ao parto, da decisión administrativa ou xudicial de acollemento 
ou da resolución xudicial de adopción.

Se non se reune o período mínimo de cotización, a duración será de 42 días naturais, ampliables en 14 días 
naturais.

A duración do permiso é de 16 semanas ininterrompidas, ampliables en dúas semanas máis nos casos de 
parto, adopción ou acollemento múltiple e/ou discapacidade da ou do menor.

Contía e duración

PERMISO DE MATERNIDADE

• Entre 21 e 26 anos de idade: o período mínimo de cotización esixido será de 90 días cotizados dentro 
dos 7 anos inmediatamente anteriores ou ben 180 días cotizados ao longo de toda a súa vida laboral.

• Maiores de 26 anos de idade: deben acreditar un período mínimo de cotización de 180 días dos 7 últi-
mos anos ou ben 360 días cotizados ao longo da súa vida laboral.

Se non se reúne o período mínimo de cotización, a solicitante terá dereito a unha prestación económica por im-
porte do 100% do IPREM vixente en cada momento cunha duración de 42 días naturais a contar desde o parto.

Se a persoa que solicita o permiso de maternidade está en paro recibirá a prestación pola cantidade que lle co-
rresponda e unha vez extinguida esta, reanudarase a prestación por desemprego polo tempo que lle restaría 
por gozar.

Atención e asesoramento
Podes solicitar esta prestación nas oficinas da Seguridade Social da túa localidade. Para máis información con-
tactar con:

Instituto Nacional de la Seguridad Social: http://www.seg-social.es

Tel.: 900 166 565

Ligazón ao procedemento do permiso de maternidade

Ligazón ao formulario de solicitude do permiso de maternidade.

PERMISO DE MATERNIDADE

Cando se inicia a prestación?
O dereito a esta prestación nace a partires do día do parto ou dende o inicio do descanso, de ser este ante-
rior; nos casos de adopción e tutela, a partires da resolución xudicial e nos casos de acollemento, a partires 
da decisión administrativa ou xudicial.

No caso de parto, cando ámbolos dous proxenitores traballen, a nai, ao iniciar o permiso de descanso por ma-
ternidade, poderá optar por que a outra persoa proxenitora disfrute dunha parte determinada e ininterrompi-
da  do período de descanso, de forma simultánea ou sucesiva co da nai, sen prexuízo das 6 semanas inmedia-
tamente posteriores ao parto de descanso obrigatorio para a nai.

Nos casos de adopción ou acollemento, cando ámbolos dous proxenitores traballen, o período de descanso 
distribuirase a opción dos interesados, que poderán disfrutalo de forma simultánea  ou sucesiva.

http://www.seg-social.es/Internet_1/Masinformacion/TramitesyGestiones/PrestaciondeMaterni43344/index.htm
http://www.seg-social.es/Internet_1/Pensionistas/Servicios/Solicitudesdepresta34887/Pensionesotrasprest40968/Maternidad/index.htm#BIN41079

Permiso de Paternidade
Que é?

As mesmas que para o permiso de maternidade: 

• Nacemento dun fillo ou dunha filla. 

• Adopción ou o acollemento, tanto o preadoptivo coma o permanente ou simple, de menores de 6 anos 
ou maiores de 6 anos e menores de 18 con discapacidade ou con algunha dificultade especial de inser-
ción social e familiar.

• Tutela sobre menor por designación de persoa física, cando o/a titor/a sexa un familiar que, de acordo 
coa lexislación civil, non poida adoptar ao menor, sempre que leve a convivencia entre o/a titor/a e o/a 
tutelado/a, nos mesmos termos de idade que o/a adoptado/a ou o/a acollido/a.

No suposto de parto, o permiso corresponde ao outro proxenitor. Se a nai non tivese dereito a suspender a súa 
actividade profesional con dereito a prestación por maternidade, de acordo coas normas que regulen dita activi-
dade, o outro proxenitor poderá percibir o subsidio por paternidade, compatible co subsidio por maternidade, se 
reúne os requisitos para acceder a ambos os subsidios e gozar dos correspondentes períodos de descanso.

Nos supostos de adopción ou acollemento, será a elección das persoas interesadas, non obstante, cando o 
descanso por maternidade sexa gozado na súa totalidade por un dos proxenitores, o dereito ao permiso por 
paternidade unicamente poderá ser exercido polo outro. 

É un período de descanso que teñen os traballadores, nos casos de nacemento, adopción ou acollemento e tu-
tela, sen perder os seus dereitos salariais nin laborais e con independencia do goce compartido dos períodos 
dos descansos por maternidade.

Que situacións dan dereito ao permiso de paternidade?

PERMISO DE PATERNIDADE

A prestación económica consiste nun subsidio, por un período de 13 días naturais, equivalente ao 100% da 
base reguladora que estea establecida para a prestación por incapacidade temporal por continxencias co-
múns, ampliables en dous dias máis por cada filla ou fillo a partires do segundo nos supostos de parto, adop-
ción e acollemento múltiples. O aproveitamento destes períodos é independente do disfrute compartido dos 
períodos de descanso por maternidade.

No caso dos empregados públicos a duración será de 15 días naturais ininterrumpidos polo nacemento, aco-
llemento  ou adopción de un ou máis fillos de acordo có previsto no artigo 49 c do Estatuto Básico dó Empre-
gado Público, EBEP.

Cando se trate dunha familia numerosa ou na familia existise previamente unha persoa con discapacidade en 
grao igual ou superior ao 33% o permiso de paternidade será de 20 días.

Tamén terá unha duración de 20 días ininterrompidos cando o fillo ou filla nacido/a, adoptado/a ou menor 
acollido/a teña unha discapacidade nun grao igual ou superior ao 33%.

Contía e duración

Que requisitos se deben cumprir?
Para percibir a prestación do permiso de paternidade hai que ser traballador por conta propia ou allea, estar 
afiliado, en alta ou situación asimilada ao alta nalgún réxime da seguridade social, atoparse ademáis ao día no 
pagamento das correspondentes cotas á Seguridade Social e acreditar un período mínimo de cotización: 180 
días dentro dos sete últimos anos ou ben 360 días cotizados ao longo da vida laboral.

Cando se inicia a prestación?
Terase dereito ao subsidio desde o mesmo día en que dea comezo o período de suspensión ou permiso corres-
pondente, de acordo co disposto na lexislación, en cada caso, aplicable. 

Os traballadores incluídos no ámbito de aplicación do Estatuto dos Traballadores:

Atención e asesoramento
Podes solicitar esta prestación nas oficinas da Seguridade Social da túa localidade. Para máis información:
Instituto Nacional de la Seguridad Social: http://www.seg-social.es
Tel.: 900 166 565

Ligazón ao procedemento do permiso de paternidade. 

Ligazón ao formulario de solicitude do permiso de paternidade.  

PERMISO DE PATERNIDADE

Durante o período comprendido desde a finalización do permiso por nacemento de fillo ou filla ou desde a 
resolución xudicial pola que se constitúe a adopción ou a partir da decisión administrativa ou xudicial de 
acollemento, ata que finalice a suspensión do contrato por parto, adopción ou acollemento, ou inmediata-
mente despois da finalización da devandita suspensión, sempre que, en todos os casos, se produza o apro-
veitamento efectivo do período de descanso correspondente.

Os traballadores incluídos no ámbito de aplicación do Estatuto Básico de Empregado Público poderán iniciar a 
prestación:

A partires da data do nacemento, da decisión administrativa ou xudicial de acollemento ou da resolución xudi-
cial pola que se constitúa a adopción, salvo que a lexislación aplicable prevexa o momento do disfrute do per-
miso noutros termos e, excepcionalmente, nos supostos de fillos ou fillas prematuros/as ou que por calquera 
outra causa deban permanecer hospitalizados, poderán comezar a percibir o subsidio a partir do alta hospita-
laria do fillo ou filla.

O permiso de paternidade pódese solicitar a xornada completa ou a xornada parcial dun mínimo do 50% da xor-
nada, previo acordo entre a empresa e mailo traballador. O traballador deberá comunicar á empresa o exercicio 
deste dereito.

http://www.seg-social.es/Internet_1/Masinformacion/TramitesyGestiones/PrestaciondePaterni51457/index.htm
http://www.seg-social.es/Internet_1/Pensionistas/Servicios/Solicitudesdepresta34887/Pensionesotrasprest40968/Paternidad/index.htm#BIN51118

risco durante o embarazo e lactación natural
Que é?

É a situación que se produce cando a traballadora está exposta no desenvolvemento do seu traballo a axentes, 
procedementos ou condicións de traballo que podan influír negativamente na saúde dela mesma, do feto ou 
o lactante, e así o certifiquen os servizos médicos do SERGAS ou das Mutuas.

Que dereitos ten a traballadora nestes casos?
A empresa debe adaptar as condicións ou o tempo de traballo da traballadora afectada ou destinala a un pos-
to de traballo diferente compatible co seu estado (de igual ou distinta categoría conservando o seu salario). Se 
iso non é posible, procederase á suspensión do contrato de traballo. 

Que requisitos se deben cumprir?
Hai que ser traballadora por conta propia ou allea, afiliadas e en alta,  na Seguridade Social e estar ademáis ao 
corrente nos pagamentos.

Contía e duración
Terán dereito a unha prestación económica que consiste nun subsidio do 100% da súa base reguladora duran-
te todo o tempo que dure a suspensión.

O dereito ao subsidio nace desde o mesmo día no que se inicie a suspensión do contrato de traballo ou o per-
miso por risco durante o embarazo.

No caso de risco durante o embarazo a suspensión finalizará cando se inicie a baixa por maternidade ou se 
produza a reincorporación da muller ao seu posto de traballo anterior ou a outro compatible co seu estado. 

No caso de risco durante a lactación natural a suspensión finalizará no intre no que o fillo ou filla cumpra nove me-
ses, salvo que a traballadora se reincorpore ao seu posto de traballo anterior ou a outro compatible co seu estado. 

RISCO DURANTE O EMBARAzO E LACTACIÓN NATURAL

Atención e asesoramento
Podes informarte na túa empresa, no comité de empresa ou nos sindicatos. 

Podes solicitar esta prestación nas oficinas da Seguridade Social da túa localidade. Para máis información:

Instituto Nacional de la Seguridad Social: http://www.seg-social.es

Tel.: 900 166 565

Información sobre o trámite da prestación de risco durante o embarazo.

Información sobre o trámite da prestación de risco durante a lactanción natural.

Podes descargar os modelos de solicitude sobre o risco durante o embarazo e a lactación natural.

http://www.seg-social.es/Internet_1/Masinformacion/TramitesyGestiones/PrestaciondeRiesgod44765/index.htm
http://www.seg-social.es/Internet_1/Masinformacion/TramitesyGestiones/PrestaciondeRiesgod51461/index.htm
http://www.seg-social.es/Internet_1/Pensionistas/Servicios/Solicitudesdepresta34887/Pensionesotrasprest40968/Riesgoduranteelemba41054/index.htm

En que casos se solicita a redución da xornada por lactación?

Canto tempo se pode ausentar?

Quen pode gozar deste permiso?

redución da xornada laboral Por lactación

A traballadora ou traballador terá dereito a ausentarse do seu posto de traballo durante unha hora, que pode repar-
tirse en dúas fraccións. A duración deste permiso incrementarase proporcionalmente nos casos de parto múltiple.

Quen exerza este dereito, pola súa vontade, pode:

• Substituír este dereito por unha redución da súa xornada en media hora coa mesma finalidade.

• Acumulalo en xornadas completas, nos termos previstos na negociación colectiva, nun acordo ao que 
chegue coa empresaria ou co empresario respectando, no seu caso, o establecido naquela.

Pode ser a nai ou a outra persoa proxenitora no caso de que ambas persoas traballen.

A persoa traballadora beneficiaria ten dereito a decidir o horario e a duración do permiso, pero deberá avisar á 
empresa 15 días antes de reincorporase á súa xornada ordinaria.

Nos supostos de lactación da filla ou do fillo menor de nove meses.

Segue recibindo todo o seu salario?

Atención e asesoramento

Sí, durante o tempo que dure o permiso por lactación segue recibindo todo o seu salario.

Podes informarte na túa empresa, no comité de empresa ou nos sindicatos.

En que casos se pode solicitar a redución da xornada?

Canto tempo pode a persoa traballadora reducir a súa xornada de traballo?

Quen ten dereito a este permiso?

redución da xornada laboral Por 
coidado de menores e outros familiares

A persoa traballadora pode pedir esta redución de xornada, cando:

• teña a garda legal e o coidado directo dunha ou dun menor de oito anos, 

• teña a garda legal e o coidado directo dunha persoa con discapacidade física, psíquica ou sensorial, que 
non realiza unha actividade retribuída, 

• teña o coidado un familiar directo ata o segundo grado de consaguinidade ou afinidade e que, pola súa 
idade ou por ter un accidente ou padecer unha enfermidade, non poida valerse por si mesmo e non tra-
balle.

A redución de xornada debe de ser diaria, sen a posibilidade de acumular días completos. A porcentaxe de re-
dución será como mínimo unha oitava parte e como máximo a metade da duración de aquela.

Calquera traballadora ou traballador que teña ao seu cargo a unha ou un menor, unha persoa con discapaci-
dade ou un familiar nas circunstancias descritas. 

A persoa traballadora ten dereito a decidir o horario e a duración do permiso, pero deberá preavisar á empresa 
15 días antes ou a que se determine no convenio colectivo aplicable e indicar ademais a data de inicio e fin da 
redución de xornada.

REDUCIÓN DA xORNADA LABORAL POR COIDADO DE MENORES E OUTROS FAMILIARES

Segue recibindo todo o seu salario?

Atención e asesoramento

Non, redúceselle en proporción á parte da xornada que deixa de traballar. As cotizacións realizadas durante os 
dous primeiros anos de redución de xornada, por coidado de menores de 8 anos ou o primeiro ano por coida-
do doutros familiares, computaranse incrementadas ata o 100% do que houbera cotizado a xornada completa 
de cara a futuras prestacións de Seguridade Social, xubilación, incapacidade permanente, morte e superviven-
cia, maternidade e paternidade. 

Podes informarte na túa empresa, no comité de empresa ou nos sindicatos. Para máis información:

Instituto Nacional de la Seguridad Social: http://www.seg-social.es

Tel.: 900 166 565

Ligazón ao procedemento da redución da xornada laboral por coidado de menores e outros familiares. 

http://www.seg-social.es/Internet_1/Masinformacion/TramitesyGestiones/Prestacionesfamilia44999/Prestacionnoeconomi44874/index.htm

PERMISOS

En que casos se solicita a redución da xornada?

Canto tempo pode a persoa traballadora reducir a súa xornada de traballo?

Durante canto tempo se ten dereito a esta redución da xornada laboral?

redución da xornada laboral Por coidado de menores 
afectados cancro ou Por calquera outra enfermidade grave

A persoa traballadora terá dereito a esta redución da xornada de traballo, para o coidado durante a hospitali-
zación e mailo tratamento continuado da ou do menor ao seu cargo afectado polo cancro, ou por calquera ou-
tra enfermidade grave, que precise un ingreso hospitalario de longa duración e requira do seu coidado directo, 
continuo e permanente, acreditado polo informe do Servizo Público de Saúde.

Como mínimo a metade da xornada de traballo. Por convenio colectivo poderanse establecer as condicións e 
supostos nos que esta redución de xornada se poderán acumular en xornadas completas.

A duración será equivalente á dos períodos de redución de xornada durante o tempo de hospitalización y tra-
tamento continuado da enfermidade do ou da menor e como máximo ata que cumpra 18 anos.

PERMISOS

REDUCIÓN DA xORNADA LABORAL POR COIDADO DE MENORES AFECTADOS CANCRO 
OU POR CALQUERA OUTRA ENFERMIDADE GRAvE

Segue recibindo todo o seu salario?

Atención e asesoramento

Non, redúceselle en proporción á parte da xornada que deixa de traballar pero, a cambio, a persoa traballadora terá 
dereito a unha prestación económica da Seguridade Social, consistente nun subsidio equivalente ao 100% da 
base reguladora establecida para a prestación de incapacidade temporal derivada de continxencias profesio-
nais e en proporción á redución que experimenta a xornada de traballo. 

Podes informarte na túa empresa, no comité de empresa ou nos sindicatos.

Para máis información:

Instituto Nacional de la Seguridad Social: http://www.seg-social.es

Tel.: 900 166 565

Ligazón ao procedemento da redución da xornada laboral por coidado de menores afectados por enfermidade grave.

http://www.seg-social.es/Internet_1/Masinformacion/TramitesyGestiones/cancerenfergrave2k11/index.htm

PERMISOS

outros Permisos
A persoa traballadora pode pedir outros permisos ou reducións da xornada e 
recibir o mesmo salario?

Si, como mínimo:

• Permiso de 15 días cando casa.

• Permiso de dous días por falecemento, accidente ou enfermidade graves, hospitalización ou interven-
ción cirúrxica sen hospitalización dunha persoa familiar directa, hasta o 2º grao de consaguinidade ou 
afinidade, que serán catro días cando se teñen que desprazar.

• Poderá ausentarse do seu posto de traballo o tempo que necesite para a realización dos exames prena-
tais e das técnicas de preparación ao parto.

• Permiso de dous días cando nace a súa filla ou fillo, a non ser que teña que desprazarse fóra do lugar de 
traballo, neste caso terá catro días de permiso.

• Terán dereito a ausentarse do traballo durante unha hora, nos casos de nacementos de fillas e fillos 
prematuras ou prematuros ou que deban permanecer hospitalizadas ou hospitalizados tras o parto. Así 
mesmo, terán dereito a reducir a súa xornada ata un máximo de dúas horas, coa diminución proporcio-
nal do salario.

A persoa traballadora terá dereito a adaptar a duración e distribución da xornada de traballo para facer efecti-
vo o seu dereito á conciliación da vida persoal, familiar e laboral nos termos que se establece na negociación 
colectiva ou no acordo a que chegue coa empresa respectando, no seu caso o previsto naquela. 
O réxime e duración dos permisos do empregado público será o establecido na lexislación que lles é de aplicación.
Antes de deixar o seu posto de traballo debe avisar á empresa. Unha vez regrese do permiso debe entregar un 
xustificante do motivo que lle levou a pedir o mesmo.

Atención e asesoramento
Podes informarte na túa empresa, no comité de empresa ou nos sindicatos.

ExCEDENCIAS

excedencia Por coidado de fillos/as 
ou menores en réxime de acollemento

Que é?

Desde que momento se pode pedir esta excedencia?

Como afecta esta excedencia á persoa traballadora nos seus dereitos como tal?

É o permiso ao que ten dereito unha persoa traballadora por conta allea por un período máximo de tres anos 
para coidar ao seu fillo ou filla, xa sexa biolóxico/a ou sexa por adopción ou por acollemento, tanto permanen-
te coma preadoptivo aínda que sexan provisionais.

Desde o nacemento da filla ou fillo ou desde que se fai firme a resolución ou decisión da adopción ou do aco-
llemento.

•  Non ten dereito a percibir salario algún por parte da empresa.

•  Resérvaselle o seu posto de traballo durante o primeiro ano de excedencia e despois resérvaselle un 
posto de traballo dentro do mesmo grupo profesional ou categoría equivalente. No caso de familia nu-
merosa, a reserva do seu posto manterase durante 15 ou 18 meses, segundo sexa de categoría xeral ou 
especial.

•  O tempo de excedencia computa á hora de contar a antigüidade da persoa traballadora na empresa.

•  Ten dereito a asistir a cursos de formación profesional aos que deberá chamalo a súa empresa, especial-
mente cando vaia a incorporase ao traballo.

•  Esta excedencia pode gozarse de forma fraccionada.

ExCEDENCIAS

Ten dereito a algunha prestación?

ExCEDENCIA POR COIDADO DE FILLOS/AS OU MENORES ACOLLIDOS EN RéxIME DE ACOLLEMENTO

Atención e asesoramento

Si, ten dereito a unha prestación non económica da Seguridade Social por filla ou fillo ao cargo, consistente no 
dereito a que se consideren os dous primeiros anos da súa excedencia (e nos casos de familia numerosa, se-
gundo a categoría xeral ou especial, 30 ou 36 meses respectivamente) como tempo cotizado á Seguridade So-
cial, cando teña que acceder a algunha prestación da Seguridade Social, excepto cando se trate da prestación 
por incapacidade temporal.

Podes informarte na túa empresa, no comité de empresa ou nos sindicatos.

Para máis información:

Instituto Nacional de la Seguridad Social: http://www.seg-social.es

Tel.: 900 166 565

Ligazón ao procedemento de excedencia por coidado de fillos/as ou menores acollidos.

http://www.seg-social.es/Internet_1/Trabajadores/PrestacionesPension10935/Prestacionesfamilia10967/Prestacionnoeconomi5079/index.htm

ExCEDENCIAS

excedencia Por coidado de familiares
Que é?

De canto tempo pode ser esta excedencia?

Como afecta esta excedencia á persoa traballadora nos seus dereitos como tal?

É o permiso de traballo ao que ten dereito unha persoa traballadora por conta allea para coidar a un fami-
liar ata o 2º grado de consaguinidade ou afinidade (avoas ou avós, netas ou netos, nai, pai, irmás ou irmáns, 
cónxuxe, fillas ou fillos, cuñadas ou cuñados, sogras ou sogros, xenros ou noras), que pola súa idade, ou por ter 
un accidente ou padecer unha enfermidade ou discapacidade non poida valerse por si mesma e non traballe.

Pode durar un tempo máximo de 2 anos, salvo que por negociación colectiva se amplíe.

•  Non ten dereito a recibir salario algún por parte da súa empresa.

•  Resérvaselle o seu posto de traballo durante o primeiro ano de excedencia, e despois resérvaselle un 
posto de traballo dentro do mesmo grupo profesional ou categoría equivalente.

•  Tense en conta o tempo de excedencia á hora de contar a antigüidade da persoa traballadora na empre-
sa, así como para a súa consideración como período efectivamente cotizado á Seguridade Social.

•  Ten dereito a asistir a cursos de formación profesional aos que deberá chamalo a súa empresa, especial-
mente cando vaia volver a incorporarse ao traballo.

•  Por convenio colectivo poden preverse outros supostos de excedencia. 

•  Esta excedencia pode gozarse de forma fraccionada.

ExCEDENCIAS

Atención e asesoramento

ExCEDENCIA POR COIDADO DE FAMILIARES

Podes informarte na túa empresa, no comité de empresa ou nos sindicatos.

Para máis información:

Instituto Nacional de la Seguridad Social: http://www.seg-social.es

Tel.: 900 166 565

Ligazón ao procedemento de excedencia por coidado de familiares.

http://www.seg-social.es/Internet_1/Trabajadores/PrestacionesPension10935/Prestacionesfamilia10967/Prestacionnoeconomi5079/index.htm

PRESTACIÓNS

AxUDAS E 
BENEFICIOS 

FISCAIS

É unha prestación económica de pagamento único por parte da Seguridade Social que ten por obxecto com-
pensar o aumento de gastos que se produce nas familias cando o número de fillos ou fillas que nacen nun par-
to ou que se adoptan simultáneamente é de dous ou máis.

Prestación económica Por Parto 
ou adoPción múltiPle

Que é?

• Para os efectos civís, “só se reputará nacido o feto que tivese figura humana e vivise 24 horas enteira-
mente desprendido do seo materno”, art. 30 do Código Civil.

• Se algunha das fillas e/ou dos fillos estivese afectado por unha discapacidade igual ou superior ao 33% 
computará o dobre.

• O nacemento ou a formalización da adopción ten que producirse en España. Se o nacemento ou adop-
ción ten lugar no extranxeiro, reputarase como producido en España cando se acredite que o fillo ou a 
filla integrouse de maneira inmediata nun núcleo familiar con residencia no territorio español. 

• Os proxenitores ou adoptantes deberán residir legalmente en territorio español. Se a persoa solicitante 
se atopa traballando no estranxeiro terá dereito a solicitala sempre que cotice no seu réxime correspon-
dente da Seguridade Social español.

• Ao mesmo tempo non poden ter dereito a prestacións de esta mesma natureza en calquera outro réxi-
me público de protección social.

• Para solicitar esta prestación os proxenitores ou adoptantes que convivan xuntos teñen que pórse da-
cordo para decidir quen dós dous a vai a solicitar. Se non se comunica quen a solicita a axuda concede-
ráselle á nai.

ÁMBITO
ESTATAL

Persoas beneficiarias: requisitos

